[Agency letterhead]
Enfòmasyon sou Sante pou Moun ki an Kontak ak Grip Avyè
Yo bay enfòmasyon sa a paske ou te ka an kontak ak zwazo, bèt volay, bèf oswa lòt bèt ki enfekte ak grip avyè. 

Grip avyè se yon maladi viral ki afekte tout espès zwazo ak kèk lòt bèt. Moun ka ekspoze ak grip avyè atravè kontak dirèk ak yon zwazo oswa yon bèt ki enfekte, oswa atravè kontak ak objè oswa anviwònman kontamine tankou twalèt, fatra oswa lèt ki pa pasterize.

Grip Avyè: Risk pou moun
Risk ou genyen pou w pran maladi grip avyè a fèb. Viris grip avyè yo enfekte moun raman; men, viris ki sanble ak grip avyè a te fè moun malad Ozetazini ak nan lòt pati nan mond lan.

Siveye siy ak sentom yo
Menm si risk ou genyen pou w pran maladi grip avyè a fèb, li enpòtan pou ou siveye nenpòt siy ak sentom ki ka endike enfeksyon lakay ou. Sa yo ka gen ladan nenpòt nan bagay sa yo:



· 



· Je wouj oswa je anfle (azoumounou)
· Fyèv			
· Tous
· Gòj fè mal
· Nen k ap koule 
· [bookmark: _Hlk219065135]Estène
· Souf kout
· Fatig
· Doulè miskilè 
· Tèt fè mal
· Anvi vomi
· Vomisman
· Dyare
· [bookmark: _Hlk219065106]Kriz malkadi
· Gratèl


Prezans siy oswa sentom sa yo PA nesesèman vle di ou enfekte ak grip avyè. Men, li enpòtan pou ou enfòme nou (gade anba a) touswit pou nou ka ede ou fè tès ak tretman. 

Si ou vin malad 
Si ou tonbe malad nan espas 10 jou aprè dènye kontak posib ou te genyen ak grip avyè a, tanpri fè bagay sa yo:

1. Si w gen yon ijans medikal, tanpri rele 911.
2. Rele nimewo ki anba a pou w pran yon randevou pou yon evalyasyon medikal, tès ak tretman.  Sof si w gen yon ijans medikal, tanpri rele nimewo sa a anvan w al kay doktè pou yo ka pran prekosyon ki apwopriye yo. 
3. Pran mezi pou anpeche mikwòb yo pwopaje al jwenn lòt moun. Sa vle di rete lakay ou, pa al travay oswa lekòl, epi evite kontak sere tankou bo oswa pataje bwòs dan oswa bwason. Sa vle di tou lave men ou souvan epi kouvri bouch ou lè w ap touse ak estène.
4. Si w ap fè fas ak yon pwoblèm emosyonèl, tanpri rele Liy Asistans Sikolojik ki lye ak Katastwòf ki nan Depatman Sante ak Sèvis Sosyal Etazini a, ki disponib 24 sou 24, 7 jou sou 7, 365 jou nan yon ane, nan 1-800-985-5990.

